
	FRÉTTABRÉF 

Sölufélags Austur - Húnvetninga
3. tölublað 22. árgangur. – Ágúst 2001


 Haustslátrun sauðfjár

Á stjórnarfundi Sölufélags Austur Húnvetninga sem haldinn var þann 8. ágúst sl. var ákveðið að greiða eftirfarandi verð fyrir sauðfjárafurðir frá og með 1. júlí 2001:

	Verðfl.
	Gæðaflokkar
	Verð 2001.

	1
	DE1, DE2, DE3, DU1, DU2, DU3
	297,00

	2
	DR2
	290,00

	3
	DR1, DO2
	283,40

	4
	DE3+, DU3+, DR3, DO3
	272,00

	5
	DR3+,  DO1, DO3+, DP1, DP2, DP3+, VR3 
	246,00

	6
	DE4, DU4, DR4, VR4, VP1 
	215,00

	7
	DE5, DU5, DR5, DO4, DO5, DP4, DP5,
	196,00


Hækkun dilkaköts er frá 3,8% til 5,2% eftir flokkum. Notuð er flokkaskipting eins og hún kemur fram í verðtöflu Félags Sauðfjárbænda, að því undanskyldu að VHR3 er fært niður í 8. verðflokk.

Mikið af ærkjöti er til í birgðum víða um land, sem m.a. hefur kallað á niðurboð samkeppnisaðila á undanförnum mánuðum. Af þessum sökum verður ekki gefið upp verð fyrir ærkjöt að sinni. Tekið verður við því til slátrunar en verð og tímasetning uppgjörs mun liggja fyrir um áramót. 

Telja verður að full ástæða hefði verið til að koma uppkaupakjöti síðasta árs út af markaðinum með einhverjum ráðum, t.d. stuðningi við útflutning.

Yfirverð

Svo sem fram kom í síðasta fréttabréif SAH  greiðir SAH 7% álag á haustverð á eftirfarandi flokka; DE1, DE2, DE3, DU1, DU2, DU3, DR1, DR2, DR3, DO2 og DO3. Álagsgreiðslan gildir fram til 14. september. 

Því fé sem slátrað er 5.-14. september er einnig haldið utan niðurjöfnunar sláturdaga. 

Þeir sem vilja slátra á ofangreindu tímabili þurfa að panta slátrun án tafar.

Undanfarin ár hefur verið greitt álag á vistvæna framleiðslu. Ekki hafa fundist markaðir þar sem hægt er að selja þetta kjöt við hærra verði. Því verður ekki greitt álag á þetta kjöt að sinni. Kjötinu verður þó haldið sér við slátrun og ef betra verð býðst, njóta framleiðendur  þess.

Útflutningur, innmatur og gærur

Verð fyrir útflutning verður 165 kr./kg.. Þrátt fyrir gengisbreytingar er ekki grundvöllur fyrir að greiða hærra verð að sinni. 

Ekki liggur fyrir staðfesting ráðuneytis á því hver útflutningsskylda verður í hefðbundinni sláturtíð. Þó má telja sennilegt að útflutningsskyldan verði sem hér segir:

	Tímabil
	Útfl.skylda

	Til 10. ágúst
	Engin

	10/08-31/08
	10%

	03/09-31/10
	20%

	01/11-23/11
	12%


Miklar birgðir eru til af innmat í landinu. Af þeim sökum má búast við lægri greiðslu fyrir innmat en verið hefur undanfarin haust. Ákvörðun um verð og greiðslukjör verður tekin fyrir áramót. Ekki er greitt fyrir innmat úr fullorðnu fé. 

Ekki hafa fengist skýr svör frá kaupendum varðandi gæruverð og því ekki hægt að gefa það út að sinni. Um leið og sala liggur fyrir verður gerð grein fyrir verði og greiðslukjörum.

Greiðslur fyrir sumarslátrun

Greiðslur fyrir innanlandshluta sumar-slátrunar (Slátrun fram til 4. september) fara fram í lok næsta mánaðar eftir slátrun. Greiðslur fyrir útflutningskjöt fara fram eins og fyrir  útflutningskjöt sem til fellur í hefðbundinni sláturtíð. 

Innanlandshluti innleggs  sem slátrað er 5. - 14. september verður gerður upp að fullu 8. október, en útflutningur er greiddur á sama tíma og annað útflutningskjöt.

Greiðslur fyrir haustslátrun

Undanfarin ár hefur SAH reikningsfært að fullu innanlandshluta lambakjöts um mánaðarmótin október - nóvember. Með lengingu sláturtíðar hefur þetta valdið nokkrum vandkvæðum þar sem slátrun hefur ekki verið lokið þegar uppgjör átti að fara fram. Af þeim sökum, svo og vegna aukins vaxtakostnaðar og lægri endurgreiðslu afurðalánavaxta, verður innanlandshluti dilkakjöts greiddur í tvennu lagi, 75% verða reikningsfærð mv. vaxtadag 12. nóvember og 25% mv. vaxtadag 15. desember.

Dilkakjöt til útflutnings verður reikningsfært í þrennu lagi; þriðjungur verður reikningsfærður 20. desember, þriðjungur 20. apríl og þriðjungur 20. ágúst. 


Gjald fyrir slátrun á heimteknu fé er 1.375 á dilk og 1.540 á veturgamalt og fullorðið fé.

Tekið verður við fullorðnum hrútum til slátrunar en ekki verður greitt fyrir það kjöt.

Flutningur sláturfjár

Svo sem undanfarin ár býður SAH flutning að sláturhúsi. Verðið er kr. 95,77 kr. á dilk. hjá öllum innleggjendum. Miðað við 15,7 kg. dilk eru þetta um 6,10 kr./kg. sem er með því lægsta sem býðst. Utan A-Hún. er innheimt hærra gjald fyrir fullorðið fé eða kr. 140,60 hverja kind. 

Ef flutningsjöfnun verður greidd til bænda á ákveðnum svæðum áskilur SAH sér rétt til samsvarandi verðbreytinga á flutningi á viðkomandi svæðum. 

Þeir bændur sem hyggjast flytja fé sitt sjálfir að sláturhúsi þurfa að láta sláturhússtjóra vita um það fyrir 1. september. 

Sláturloforð

Næstu daga verður hafist handa við að safna saman sláturloforðum. Sami háttur verður hafður á við niðurjöfnun og verið hefur undanfarin ár, að því undanskildu að slátrun 5.-14. september er utan niðurjöfnunar.

Markaðsstaða

Sem fyrr er það stefna SAH að greiða samkeppnishæft verð til bænda. Telja verður að með þeim verðlista sem hér hefur verið birtur verði ekki breyting þar á, ekki síst í ljósi hagstæðra flutningsgjalda.

Sú óvissa sem ríkt hefur undanfarnar vikur um hvernig staðið verður að slátrun hjá nokkrum afurðastöðvum hefur gert það að verkum að SAH hefur ekki séð sér fært, að birta afurðaverð fyrir sauðfjárinnlegg á komandi sláturtíð, fyrr en nú. 

Beðist er velvirðingar á þeim óþægindum sem þetta kann að hafa valdið bændum.  

Með bestu kveðjum

Sölufélag Austur Húnvetninga

Sigurður Jóhannesson

